
PLAN AKTIVNOSTI

TOKOM MJESECA ČISTOĆE APRIL U 2024. GODINI

Provedbenim propisima i određenim  planovima nalažu se obaveze očuvanja prirode i  stvaranje zdravije i ljepše sredine u kojoj živimo i radimo. Članom 88. Odluke o komunalnom redu (Službeni glasnik Općine Zavidovići broj 3/2015 i 1/2017) određeno je da Gradonačelnik, na prijedlog Službe za upravu poljoprivrede, vodoprivrede i komunalnih poslova, jedan mjesec u godini proglašava mjesecom poboljšanja estetskog izgleda grada, te da Gradonačelnik donosi odluku o proglašenju određenog mjeseca mjesecom čistoće i sa istom upoznaje građane putem sredstava javnog informisanja.

Gradonačelnik je donio Odluku o proglašenju mjeseca čistoće APRIL u 2024. godini, broj:02-19-722/24-AP-2 od 20.03.2024. godine, odnosno mjesecom poboljšanja izgleda i hortikulturnog uređenja grada Zavidovići, a obaveza Službe za upravu poljoprivrede, vodoprivrede i komunalnih poslova je da  utvrdi prijedlog Plana aktivnosti u mjesecu čistoće. 

U toku mjeseca čistoće APRIL, pored dodatnih aktivnosti JKP „Radnik“ d.o.o. Zavidovići, učešće u planiranim aktivnostima treba da uzmu i građani grada Zavidovići, privredni subjekti, učenici osnovnih i srednjih škola, članovi NVO-a, udruženja građana, itd.

PRIPREMNE  AKTIVNOSTI

1. Upoznavanje građanstva, udruženja, privrednih subjekata, ustanova i dr. sa Odlukom o proglašenju mjeseca  čistoće APRIL. 

Način – web stranica Grada Zavidovići, putem lokalnih sredstava informisanja, dostavom obavještenja na adrese, putem mjesnih zajednica, udruženja i sl.,

      Zadužen - Služba za upravu poljoprivrede, vodoprivrede i komunalnih poslova, 

      Vrijeme – do 01.04.2024.godine.

2. Upoznavanje građanstva, udruženja, privrednih subjekata, ustanova i dr. sa Planom aktivnosti u mjesecu čistoće APRIL.

Način - web stranica Grada Zavidovići, putem lokalnih sredstava informisanja, dostavom obavještenja na adrese, putem mjesnih zajednica i sl.,

      Zadužen - Služba za upravu poljoprivrede, vodoprivrede i komunalnih poslova i JKP „Radnik”,

Vrijeme - od 01.04.2024. do 30.04.2024. godine.

KONKRETNE AKTIVNOSTI

Konkretne aktivnosti će biti usmjerene na:

a) Uređenje javnih površina u užem dijelu grada,

b) Uređenje dvorišta kuća, ustanova, preduzeća, vjerskih zajednica i dr.,

c) Postavljanje i rekonstrukcija urbanog mobilijara na odabranim lokacijama - klupe, korpe, i sl.

d) Uklanjanje i sanacija divljih deponija na području grada, 

e) Krčenje i uređenje zapuštenih javnih površina u užem dijelu grada, 

g) Štampanje i distribucija edukativnih letaka i

f) Zajednička akcija uređenja i čišćenja javnih površina na području grada sa učenicima škola, mjesnim zajednicama, udruženjima, javnim ustanovama u zadnjoj sedmici mjeseca aprila. 

PROVOĐENJE AKTIVNOSTI

a) Uređenje javnih površina u užem dijelu grada

U mjesecu čistoće APRIL posebna pažnja će se posvetiti na uređenje javnih površina u užem dijelu grada kao i na vanurbanom području u saradnji sa mjesnim zajednicama. Za provođenje ove aktivnosti obezbjeđena su sredstva u Budžetu Grada te će se ići u smjeru: 

- povećanja nivoa aktivnosti JKP „Radnik” na čišćenju javnih površina, uklanjanju ostataka iz zimskog perioda, proljetno uređenje javnih površina (košenje), pranje javnih saobraćajnih površina i dr.

- upoznati građanstvo, javne ustanove, preduzeće i dr. o njihovim obavezama koje proizlaze iz Odluke o komunalnom redu.

Način - Služba za upravu poljoprivrede, vodoprivrede i komunalnih poslova će ovu aktivnost       koordinisati sa JKP „Radnik” d.o.o., te na adekvatan način animirati i ostale,

      Vrijeme – 01.04. do 30.04.2024.godine,

Zadužen – Služba za upravu poljoprivrede, vodoprivrede i komunalnih poslova, nadležne inspekcije, JKP „Radnik” d.o.o., građanstvo, javne ustanove, privredna društva, i dr. 

b) Uređenje dvorišta kuća, ustanova, preduzeća i dr.

Za uspješno provođenje aktivnosti tokom mjeseca čistoće APRIL jedna od najvažnijih stavki jeste i uređenje privatnih, vlastitih dvorišta. Samim tim korakom stiče se puno ljepša slika i izgled grada. Prema Odluci o komunalnom redu, Odluci o proglašenju mjeseca čistoće, obaveza svih vlasnika prostora, zemljišta, jeste da uredno održavaju svoja dvorišta i okućnice. U tu svrhu bit će urađen i distribuiran letak koji će tretirati proljetno uređenje dvorišta, obaveze građana, privrednih subjekata, ustanova i sl. Pripremu i distribuciju obavještenja za vlasnike dvorišta (građani, ustanove, preduzeća i dr.) o obavezama koje proističu iz Odluke o komunalnom redu obavit će Služba za upravu poljoprivrede, vodoprivrede i komunalnih poslova. 

Način - štampanje letaka i upoznavanje vlasnika dvorišta slanjem letaka, putem sredstava informisanja, putem mjesnih zajednica, udruženja i dr.,

Vrijeme - od 01.04.2024. do 30.04.2024.godine,

Zadužen - Služba za upravu poljoprivrede, vodoprivrede i komunalnih poslova, komunalni inspektor.

c) Postavljanje i rekonstrukcija urbanog mobilijara na odabranim lokacijama - klupe, korpe, i sl.

Na lokacijama koje budu određene bit će postavljen određeni broj klupa za odmor uz koje će se postaviti i korpice za odlaganje otpada. Osim nabavke novih, postojeće klupe koje zahtijevaju rekonstrukciju će biti obnovljene, odnosno postavljene nove štafle i ofarbane stare. 

Način - nabavit će se određen broj klupa i korpica za otpad,

Vrijeme - 01.04. do 30.04.2024.godine,

Zadužen - Služba za upravu poljoprivrede, vodoprivrede i komunalnih poslova i JKP „Radnik” d.o.o.

d) Uklanjanje i sanacija divljih deponija 

U ovoj godini, tačnije u mjesecu čistoće APRIL, biće uklonjene i preostale divlje deponije na području grada a zemljište sanirano i očišćeno. Obzirom da je kompletno područje grada pokriveno organizovanim načinom prikupljanja i odvoza otpada, broj istih se znatno smanjio ali će i one biti uklonjene.
Način - Služba za upravu poljoprivrede, vodoprivrede i komunalnih poslova će utvrditi lokacije na kojima se nalaze divlje deponije, količine, te provesti postupak javne nabavke u skladu sa Zakonom o javnim nabavkama BiH,

Vrijeme - 01.04. do 30.04.2024.godine,

Zadužen - Služba za upravu poljoprivrede, vodoprivrede i komunalnih poslova.
e) Krčenje i uređenje zapuštenih javnih površina u užem dijelu grada

Pojedine javne površine u užem dijelu grada koje nisu obuhvaćene Programom održavanja javnih površina bit će predmet uređenja u mjesecu čistoće APRIL. Ova aktivnost do sada se pokazala veoma uspješnom, jer svaka dodatna površina koja se uredi je korak naprijed. Ove godine akcenat će biti na žardinjerama u užem dijelu grada, njihovom farbanju i sađenju cvijeća u iste. 

Način - Služba za upravu poljoprivrede, vodoprivrede i komunalnih poslova će utvrditi lokacije koje je potrebno urediti, te provesti postupak javne nabavke u skladu sa Zakonom o javnim nabavkama BiH,

Vrijeme - 01.04. do 30.04.2024.godine,

Zadužen - Služba za upravu poljoprivrede, vodoprivrede i komunalnih poslova.

g) Štampanje i distribucija edukativnih letaka

Odlukom o komunalnom redu broj: 01-23-3682/14 od 31.03.2015. godine uređuje se vršenje komunalnih djelatnosti, komunalni red, prava i obaveze pravnih lica, fizičkih lica i građana pri obavljanju komunalnih djelatnosti i održavanju komunalnog reda u cilju uređivanja naselja, održavanja čistoće i čuvanja javnih površina, skupljanja, odvoza i postupanja sa sakupljenim komunalnim otpadom, uklanjanja snijega i leda na području općine Zavidovići, mjere za provođenje komunalnog reda i kaznene odredbe predviđene za povrede ponašanja utvrđene ovom Odlukom. U skladu sa Odlukom će se i vršiti distribucija letaka kako bi se građanstvo, fizička i pravna lica upoznali sa njenim odredbama.
Način - Služba za upravu poljoprivrede, vodoprivrede i komunalnih poslova i JKP „Radnik“ d.o.o. Zavidovići će obaviti pripremu, štampanje i distribuciju letaka odgovarajućeg sadržaja,

Vrijeme - 01.04. do 30.04.2024.godine,

Zadužen - Služba za upravu poljoprivrede, vodoprivrede i komunalnih poslova i JKP „Radnik“ d.o.o. Zavidovići.
f) Zajednička akcija uređenja i čišćenja javnih površina na području grada sa učenicima škola, mjesnim zajednicama, udruženjima, javnim ustanovama 

Ova aktivnost je jako bitna iz više razloga. Prvi je njena masovnost i brojnost, obzirom da uključuje i učenike, građane ispred mjesnih zajednica, kao i udruženja, te na taj način će se aktivirati najmlađa populacija. Osim pomenutog, ovo je jedan od načina edukacije i podizanja ekološke svijesti naših sugrađana. Podršku u ovoj aktivnosti će pružiti i JKP „Radnik“ d.o.o. Zavidovići u dijelu prikupljanja i odvoza otpada. Za ovu akciju će se pripremiti poseban plan kojim će se definisati aktivnosti svih učesnika i površine koje će biti tretirane. Osim ove akcije na užem području grada, u saradnji sa UG „Planinarsko društvo Tajan 1929“ Zavidovići i SNIK „Atom“ Zavidovići, planirano je održavanje tradicionalne „Čimburijade“ na platou kod „prvog releja“ na planini Klek uz akciju čišćenja staza do „drugog releja“ dana 14.04. u nedjelju. Planirana je i još jedna eko akcija čišćenja i to na području Park prirode „Tajan“ na potezu od jezera Mašica do planinarskog doma u Mitrovićima.

Način - Služba za upravu poljoprivrede, vodoprivrede i komunalnih poslova obavit će dogovore sa menadžmentom u školama, te obezbjediti opremu za rad, hranu i napitke za učesnike.

Vrijeme – 14.04., 24.04.2024.godine

Zadužen - Služba za upravu poljoprivrede, vodoprivrede i komunalnih poslova.

POTREBNA SREDSTVA ZA REALIZACIJU PLANA

Plan je sačinjen na osnovu raspoloživih sredstava odobrenih u Budžetu za 2024.godinu. Sredstva su planirana Budžetom grada Zavidovići za 2024. godinu, kako za mjesec čistoće APRIL, tako i posebno za krčenje i uređenje zapuštenih javnih površina, urbani mobilijar te uklanjanje i sanaciju divljih deponija i to na sljedećim pozicijama:

-Izdaci za održavanje javnih površina

-Izdaci za sanaciju i uređenje zapuštenih javnih površina

-Izdaci za sanaciju divljih deponija i

-Izdaci za mjesec čistoće-april.


   




POMOĆNIK  GRADONAČELNIKA

                       Izet Bašić dipl.ing.agr.  

Obradio:______________________
            (Amir Mahmutović, dipl. ecc)

